Проект


КЫРГЫЗ РЕСПУБЛИКАСЫНЫН МИНИСТРЛЕР 
КАБИНЕТИНИН ТОКТОМУ

Жасалма интеллект системаларынын кооптуулугун баалоо методикасына талаптарды, ошондой эле кооптуулугу 
жогору жасалма интеллект системаларына 
талаптарды бекитүү жөнүндө

Кыргыз Республикасынын Санарип кодексинин 193 жана 194-беренелерине, «Кыргыз Республикасынын Министрлер Кабинети жөнүндө» Кыргыз Республикасынын конституциялык Мыйзамынын 13 жана 17-беренелерине ылайык Кыргыз Республикасынын Министрлер Кабинети токтом кылат:

1. Жасалма интеллект системасынын кооптуулугун баалоо методикасына талаптар 1-тиркемеге ылайык бекитилсин.
2. Кооптуулугу жогору жасалма интеллект системаларына карата тобокелдиктерди башкарууга талаптар 2-тиркемеге ылайык бекитилсин.
3. Кооптуулугу жогору жасалма интеллект системаларынын ачыктыгын, түшүнүктүүлүгүн, көзөмөлдүүлүгүн, тактыгын, ишенимдүүлүгүн жана санариптик туруктуулугун камсыз кылуучу мүнөздөмөлөрүнө талаптар 3-тиркемеге ылайык бекитилсин.
4. Кооптуулугу жогору жасалма интеллект системалары үчүн санариптик маалыматтардын сапатына талаптар 4-тиркемеге ылайык бекитилсин.
5. Кооптуулугу жогору жасалма интеллект системалары боюнча техникалык документтерге талаптар 5-тиркемеге ылайык бекитилсин.
6. Кыргыз Республикасында колдонулуучу жасалма интеллект системаларынын ээлерине, алардын уюштуруучулук-укуктук формаларына, ведомстволук (тармактык) таандыктыгына жана менчик формаларына карабастан:
1) бул токтом менен бекитилген методикага ылайык жасалма интеллект системасынын кооптуулугун баалоо методикасын иштеп чыгышсын;
2) жасалма интеллект системасын колдонуу корголуучу баалуулуктарга алып келиши мүмкүн болгон коркунучту баалоону камсыз кылышсын:
· жасалма интеллект системасын долбоорлоо баскычында же ага өзгөртүүлөрдү пландоодо;
· [bookmark: _GoBack]жасалма интеллект системасын иштеп чыгуу аяктагандан кийин жана аны колдонуу башталганга чейин же ага киргизилген пландалган өзгөртүүлөрдө;
· системанын ээсине же колдонуучусуна белгилүү болуп калган жана анын кооптуулугун баалоонун жыйынтыгына таасир этиши мүмкүн болгон жасалма интеллект системасында же аны колдонуу чөйрөсүндө болгон бардык күтүлбөгөн өзгөрүүлөрдө.
7. Кыргыз Республикасында колдонулуучу кооптуулугу жогору жасалма интеллект системаларынын ээлери, алардын уюштуруучулук-укуктук формаларына, ведомстволук (тармактык) таандыктыгына жана менчик формаларына карабастан, өздөрүнүн системаларынын ушул токтом менен бекитилген милдеттүү талаптарга шайкештигин камсыздашсын, мындай системалардын бүткүл жашоо циклинде тобокелдиктерди башкаруу системасын киргизишсин жана колдоого алышсын, мындай системалардын тиешелүү техникалык документтерин иштеп чыгышсын.
8. Бул токтомдун аткарылышын контролдоо Кыргыз Республикасынын Президентинин Администрациясынын Президенттин жана Министрлер Кабинетинин чечимдерин аткарууну контролдоо башкармалыгына жүктөлсүн.
9. Бул токтом расмий жарыяланган күндөн тартып он беш күн өткөндөн кийин күчүнө кирет.

